
MARKMIÐ OG LEIÐIR ALMENNA LÍFEYRISSJÓÐSINS

Markmið

Markmið Almenna lífeyrissjóðsins er að tryggja sjóðfélögum sínum sem hæstan lífeyri við starfslok,
veita sjóðfélögum tryggingavernd vegna tekjumissis í kjölfar örorku og stuðla að auknu fjárhagslegu
öryggi aðstandenda við andlát. Sjóðurinn tileinkar sér ábyrga starfshætti og stefnir að því að vera í
fararbroddi með þjónustu og nýjungar í lífeyrismálum. 

Leiðir

Markmiðum sínum hyggst sjóðurinn ná með 
að bjóða sjóðfélögum val um ávöxtunarleiðir með mismunandi eignasamsetningu og áhættu.
að leita eftir bestu ávöxtun með hliðsjón af fjárfestingarstefnu og áhættu. 
hagkvæmum rekstri þannig að ávöxtunin skili sér sem mest til sjóðfélaga. 
að stuðla að því að sjóðfélagar njóti góðra trygginga hjá sjóðnum og viðbótartrygginga að eigin vali. 
að gefa sjóðfélögum kost á sveigjanleika við úttekt á lífeyri.
að veita ítarlegar upplýsingar um inneign og réttindi.
að veita úrvals þjónustu og ráðgjöf. 
virkri þátttöku í mótun lagaumhverfis fyrir lífeyrissjóði og lífeyrisþega. 

FJÁRFESTINGARSTEFNA ALMENNA LÍFEYRISSJÓÐSINS 2006 

í samræmi við reglur FME um form og efni fjárfestingarstefna lífeyrissjóða

Markmið Almenna lífeyrissjóðsins, er að ávaxta fé sjóðfélaga á hagkvæman hátt og tryggja þeim bestu
ávöxtun miðað við áhættu (skilgreind með flökti ársávöxtunar). 

Sjóðstjóri skal ávaxta fé sjóðsins með hliðsjón af þeim kjörum sem best eru boðin á hverjum tíma með
tilliti til ávöxtunar og áhættu. Eignasamsetning Almenna lífeyrissjóðsins skal vera í samræmi við
heimildir í VII. kafla laga um skyldutryggingu lífeyrisréttinda og starfsemi lífeyrissjóða nr. 129/1997
með síðari breytingum.

Í séreignarsjóði Almenna lífeyrissjóðsins geta sjóðfélagar valið á milli fjögurra verðbréfasafna, Ævisafna
I, II, III og IV, með mismunandi eignasamsetningu og áhættu.  Sjóðfélagar geta valið sér safn ýmist eftir
því hversu mikla áhættu þeir vilja taka eða eftir aldri.  Þeir geta einnig valið Ævileiðina en þá flyst
inneign þeirra milli ævisafna til að minnka áhættuna eftir því sem nær dregur starfslokum. 

Samtryggingarsjóður skiptist í þrjár deildir. 

Tryggingadeild til að greiða örorku-, maka- og barnalífeyri. Eignir tryggingadeildar eru ávaxtaðar í
sérstöku verðbréfasafni sem stefnir að jafnri og stöðugri ávöxtun.

Eftirlaunadeild sem ávaxtar fé sjóðfélaga til að tryggja þeim ellilífeyrisgreiðslur til æviloka. Eignir
eftirlaunadeildar ávaxtast samkvæmt ævileiðinni. 

Lífeyrisdeild sem greiðir ellilífeyri til æviloka og makalífeyri til maka látinna lífeyrisþega. Eignir
lífeyrisdeildar verða ávaxtaðar að mestu í skuldabréfum og á innlánsreikningum til að tryggja stöðuga
ávöxtun.

Taflan sýnir fjárfestingarstefnu Almenna lífeyrissjóðsins, þ.e. fjárfestingarstefnu ævisafnanna fjögurra og
fjárfestingarstefnu Tryggingadeildar (T) og Lífeyrisdeildar (L). 

Ævisafn I II III/T IV Lífeyrisdeild
Aldurstenging
Aldur (ævileiðin) < 44 ára 45-59 ára 60>/áhættulífeyrir lífeyrisþega lífeyrisþega

Sparnaðartími 35-60 ár 15-35 ár 5-15 ár 0-10 ár 0-15 ár
Ávöxtunartími iðgjalda 45 ár 20 ár 10 ár 5 ár 7,5 ár

Fjárfestingarstefna í % Stefna Stefna Stefna Stefna Stefna
Skuldabréf 40%    50%    80%    100%    100%    

   Innlán, laust fé 5%    15%    15%    

   Með ábyrgð ríkisins 10%    20%    30%    10%    15%    

   Bæjar -og sveitarfélög 2%    2%    0%    0%    

   Fjármálastofnanir 5%    9%    18%    75%    50%    

   Veðskuldabréf 5%    3%    0%    5%    
   Önnur skuldabréf 5%    9%    18%    0%    15%    

   Skuldabréf m. erl. hlutabréfa áv. 20%    5%    5%    

Hlutabréf 60%    50%    20%    0%    0%    

   Innlend hlutabréf 15%    10%    5%    

   Erlend hlutabréf 45%    40%    15%    

Eignastýringaraðferðir
   Virk stýring hlutabréfa

   Hlutlaus stýring hlutabréfa

Ávöxtun og áhætta%

Vænt ávöxtun 10,7% 9,3% 7,9% 6,9% 6,9%

Flökt ársávöxtunar, % -9,4% til 30,9% -3,1 til 21,7% 2,8% til 13,0% 3,0% til 10,8% 3,0% til 10,8%

Viðmiðun, %
 Skuldabréfavísitala KÍ með mt. 6,5 ár 20% 50%

 Skuldabréfavísitala KÍ með mt. 4,5 ár 80% 100%

 Skuldabréfavísitala KÍ með mt. 2,5 ár 100%

 Vísitala aðallista 15% 10% 5%

 Heimsvísitala hlutabréfa 65% 40% 15%

 Meðaltími skuldabréfa     6,5 ár     6,5 ár   4,5 ár     2,5 ár     4,5 ár

+10/-20

+10/-5

+5/-5

Vikm.

0

+85/-15

+40/-10

+20/-75

+20

+5

+40/-40

+20

0

+50/-10

0

+20

0

0-25%

75%-100%

40%-60%

40%-60%

40%-60%

40%-60%



Í töflunni eru eftirfarandi upplýsingar:

Fjárfestingar- Fremst í hverju safni kemur fram langtíma markmið um eignasamsetningu
stefna safnsins, síðan upplýsingar um vikmörk, sem segja til um leyfileg frávik frá

langtíma stefnunni.  
Lífeyrissjóðir mega að hámarki fjárfesta 60% af eignum í hlutabréfum. Ævisafn
I stefnir að auknu vægi hlutabréfa ef heimildir verða rýmkaðar. Langtímastefna
Ævisafns I er að 20% verði í skuldabréfum og 80% í hlutabréfum.
Fjárfestingarstefna Ævisafns I gerir því ráð fyrir að 20% af eignum verði í
skuldabréfum með tryggðum höfuðstól og með afleiðum á ávöxtun á
hlutabréfamörkuðum. 

Eignastýringar- Í Ævisöfnum I og II er stefnt að því að 40-60% af bæði innlendri og erlendri 
aðferðir hlutabréfaeign sé fjárfest í sömu hlutföllum og hlutabréf viðkomandi fyrirtækja

vega á markaði. Þetta hlutfall sé 75-100% í Ævisafni III og Tryggingadeild.

Ávöxtun og Vænt ávöxtun og flökt ársávöxtunar fyrir ævisöfnin, Tryggingadeild og Lífeyris-
áhætta deild taka mið af fjárfestingarstefnu hvers safns fyrir sig og eru byggð á spá um

ávöxtun helstu verðbréfaflokka 2006-2010 og sögulegum gögnum um flökt og
samfylgni ávöxtunar m.v. mánaðarlegar mælingar á árunum 1993-2005. 

Viðmiðun Viðmiðunarvísitala skuldabréfa fyrir Ævisöfn I og II er með 6,5 ára meðaltíma,
viðmiðunarvísitala skuldabréfa fyrir Ævisafn III, Tryggingadeild og Lífeyrisdeild
er með 4,5 ára meðaltíma og viðmiðunarvísitala Ævisafns IV er með 2,5 ára
meðaltíma.  Þessar vísitölur er settar saman úr skuldabréfavísitölum Kauphallar
Íslands.  Viðmiðunarvísitala fyrir innlend hlutabréf er vísitala aðallista
Kauphallar  Íslands og fyrir erlend hlutabréf er notuð heimsvísitala Morgan
Stanley, MSCI.

Aldurstenging Sá aldur sem þykir heppilegastur fyrir sjóðfélagana miðað við eignasamsetningu
ævisafnanna. Ævisafn I hentar þeim sem eru yngri en 45 ára en þar er vægi
hlutabréfa mest og því gæti það safn sveiflast mest í verði. Ævisafn II hentar
sjóðfélögum á aldrinum 45 til 59 ára, þá er búið að draga úr vægi hlutabréfa og
auka vægi skuldabréf m.v. Ævisafn I, Ævisafn III hentar þeim sem eru 60 ára og
eldri eða þar til taka lífeyris hefst. Ævisafn IV hentar best þeim sem þegar eru
farnir að taka út lífeyri og farnir að ganga á inneign sína.

Önnur atriði úr fjárfestingarstefnu Almenna lífeyrissjóðsins.

1. Stefnt er að því að eignasamsetning Ævisafna I og II verði í samræmi við fjárfestingarstefnuna í
árslok 2007. Þessu markmiði verði náð með ráðstöfun iðgjalda og afborgunum skuldabréfa.

2. Veðhlutföll fasteignatryggðra skuldabréfa skulu að hámarki vera 65% af metnu markaðsverði
fasteignar. Á lánum til sjóðfélaga er hámarkið 65% af metnu markaðsverði íbúðarhúsnæðis en þó
aldrei hærra en 90% af brunabótamati. Ef um er að ræða sérhæft atvinnuhúsnæði er hámarkið 35%
af metnu markaðsverði. 

3. Samanlögð eign í hverju ævisafni fyrir sig, Tryggingadeild og Lífeyrisdeild í skuldabréfum bæjar-
og sveitarfélaga, fasteignatryggðum skuldabréfum, skuldabréfum banka og sparisjóða, innlánum í
bönkum og sparisjóðum, hlutabréfum fyrirtækja, hlutdeildarskírteinum verðbréfasjóða,
hlutdeildarskírteinum eða hlutum annarra sjóða um sameiginlega fjárfestingu og öðrum
verðbréfum útgefnum af sama aðila eða aðilum sem tilheyra sömu samstæðunni skal ekki vera
meiri en 10% af hreinni eign sjóðsins. Þessi takmörkun fyrir ,,önnur verðbréf" er 5%.

4. Hámarkshlutdeild hvers ævisafns fyrir sig, Tryggingadeildar og Lífeyrisdeildar í hlutafé einstakra
fyrirtækja eða hlutdeildarskírteinum eða hlutum annarra sjóða um sameiginlega fjárfestingu er
15% og hámarkshlutdeild í hlutdeildarskírteinum útgefnum af sömu deild verðbréfasjóðs er 25%.
Að hámarki má hvert ævisafn fyrir sig, Tryggingadeild og Lífeyrisdeild binda 25% af hreinni eign
í innlánum sama banka eða sparisjóðs.  

5. Hámarksfjárfesting hvers ævisafns fyrir sig, Tryggingadeildar og Lífeyrisdeildar í  hlutabréfum og
hlutdeildarskírteinum og hlutum annarra sjóða um sameiginlega fjárfestingu má vera að hámarki
60% af eignum í hverjum eignaflokki fyrir sig samkvæmt takmörkunum í lögum um lífeyrissjóði.  

6. Hámarksfjárfesting hvers ævisafns fyrir sig, Tryggingadeildar og Lífeyrisdeildar í skuldabréfum
bæjar- og sveitarfélaga, skuldabréfum fjármálastofnana og öðrum verðbréfum má vera að hámarki
50% af eignum í hverjum eignaflokki fyrir sig samkvæmt takmörkunum í lögum um lífeyrissjóði.  

7. Markmið um gjaldmiðlasamsetningu Ævisafns I er að 50% verði í erlendri mynt og 50% í
íslenskum krónum. Markmið um gjaldmiðlasamsetningu Ævisafns II er að 40% verði í erlendri
mynt og 60% í íslenskum krónum. Markmið Ævisafns III og Tryggingadeildar er að 15% verði í
erlendri mynt og 85% í íslenskum krónum. Markmið Ævisafns IV og Lífeyrisdeildar er að allt
verði í íslenskum krónum.

8. Almenni lífeyrissjóðurinn beitir gjaldmiðlastýringu á hluta af erlendum eignum til að draga úr
sveiflum vegna flökts á gengi krónunnar.  Ævisöfnin og Tryggingadeild stefna að því að allt að
50% af erlendum eignum séu í gjaldmiðlastýringu. Ævisafn I mun beita gjaldmiðlavörnum þannig
að gjaldmiðlaáhætta safnsins fari ekki yfir 50%. 

9. Almenni lífeyrissjóðurinn stefnir ekki að því að fjárfesta í erlendum skuldabréfum en samkvæmt
vikmörkum hefur sjóðstjóri heimild til að fjárfesta allt að 10% í erlendum skuldabréfum fyrir
Ævisafn I og II, heimild til að fjárfesta allt að 35% í erlendum skuldabréfum fyrir Ævisafn III og
Tryggingadeild og heimild til að fjárfesta allt að 50% í erlendum skuldabréfum fyrir Ævisafn IV
og Lífeyrisdeild.

10. Söfnin stefna ekki að því að fjárfesta neitt í óskráðum verðbréfum en hafa þó heimild til að
fjárfesta allt að 10% af eignum í óskráðum verðbréfum.

11. Ævisöfn I, II, III og Tryggingadeild stefna að því að eiga 0-5% af hlutabréfaeign í framtakssjóðum
(Private Equity).  Einnig er heimild til að fjárfesta í vogunarsjóðum (Hedge Fund) fyrir 0-5% af
hlutabréfaeign.

Fjárfestingarstefnan tekur mið af því frumvarp um breytingar á lögum nr. 129/1997 samkvæmt
þingskjali nr. 427 verði að lögum á vorþingi 2006.  Stjórn sjóðsins staðfestir fjárfestingarstefnuna
með fyrrgreindum fyrirvara.

Staðfest af stjórn Almenna lífeyrissjóðsins 22. mars 2006. 

LÁNAREGLUR ALMENNA LÍFEYRISSJÓÐSINS

Lán til sjóðfélaga eru afgreidd eftir því sem umsóknir berast. 

Skilyrði Umsækjendur þurfa að hafa greitt a.m.k. 150.000 kr. í sjóðinn. 

Lánsfjárhæð Allt að 25 milljónum og er háð veðskilmálum. 

Tegund láns Langtímalán
Lán til allt að 40 ára. Höfuðstóll greiddur út í einu lagi og lán endurgreitt með jöfnum
afborgunum eða jöfnum greiðslum að vali lántakenda. 

Lífeyrislán
Lán sem greitt er út í áföngum mánaðarlega að hámarki í 10 ár. Vextir bætast árlega
við höfuðstól. Við lánveitingu er gefið út tryggingarbréf til tryggingar láninu. Í lok
samningstíma er lánið greitt upp, framlengt eða breytt í langtímalán. Við sölu á fast-
eign eða skuldaraskipti er lánið greitt upp eða breytt í langtímalán. 

Lánskjör Lán til sjóðfélaga geta verið með föstum eða breytilegum vöxtum. 

Lánin með föstum vöxtum
Lánin eru verðtryggð og bera fasta 4,2% vexti. Verði skuldaraskipti á láninu og nýr
skuldari er ekki sjóðfélagi hækka vextir á láninu um 2,0 prósentustig.

Lán með breytilegum vöxtum
Lánin eru verðtryggð og bera vexti sem eru jafnháir vöxtum sem Seðlabankinn ákveð-
ur á hverjum tíma með hliðsjón af lægstu vöxtum á nýjum almennum verðtryggðum
útlánum hjá lánastofnunum að viðbættu vaxtaálagi/-afslætti sem stjórn sjóðsins ákveð-
ur hverju sinni, nú mínus 0 prósentustig. Verði skuldaraskipti á láninu og nýr skuldari
er ekki sjóðfélagi fellur niður vaxtaálag/-afsláttur sem stjórn sjóðsins ákveður en í
staðinn bætist við fast vaxtaálag sem er 2,0 prósentustig.

Veðskilmálar Íbúðarhúsnæði
Fasteignaveð þarf að vera til tryggingar láninu og getur veðsetning með umbeðnu láni
verið allt að 65% af metnu markaðsverði íbúðarhúsnæðis. Veðsetning lífeyrislána
getur verið allt að 50% af metnu markaðsverði íbúðarhúsnæðis. Veðsetning má þó
aldrei vera hærri en 90% af brunabótamati nema lögð sé fram viðbótarbrunatrygging
og þurfa skilmálar tryggingarinnar að vera þannig að henni verði ekki sagt upp nema
með samþykki sjóðsins. 

Ef lánsfjárhæð er hærri en 50% af metnu markaðsverði íbúðar skal lánið hvíla á fyrsta
veðrétti.

Atvinnuhúsnæði
Ef um atvinnuhúsnæði er að ræða er hámarkslán 12 milljónir og má veðsetning með
umbeðnu láni vera mest 35% af metnu markaðsverði. Veðsetning má þó aldrei vera
hærri en 90% af brunabótamati. Ekki er leyfð veðsetning atvinnuhúsnæðis sem
trygging fyrir lífeyrisláni.

Sumarhús
Ef veðsett eign er sumarhús er hámarkslán 12 milljónir og verður lánið að hvíla á
fyrsta veðrétti. Veðsetning með umbeðnu láni má vera mest 35% af metnu markaðs-
verði eða brunabótamati og gildir það mat sem lægra er. Þar sem sumarhús eru oft
yfirgefin í langan tíma er farið fram á að sumarhús séu tryggð fyrir öðrum tjónum en
brunatjóni, t.d. gegn vatnstjóni, innbroti o.s.frv. Gerð er krafa að lántakendur sendi
einu sinni á ári afrit af tryggingaskírteini sínu en sé það ekki gert hefur lífeyrissjóður-

inn heimild til að gjaldfella lánið. Ekki er leyfð veðsetning sumarhúss sem tryggingu
fyrir lífeyrisláni.

Lánstími Lánstími getur verið allt að 40 ár. Ef veðsett eign er sumarhús getur lánstími verið allt
að 15 ár en ef sumarhúsið er á leigulóð getur lánstími þó aldrei verið lengri en gildis-
tími lóðarleigusamnings. 

Gjalddagar Gjalddagar eru minnst tveir á ári. Þeir geta líka verið fleiri eftir óskum lántakenda.
Lántakendur greiða kostnað af greiðslu afborgana. 

Uppgreiðsla Heimilt er að greiða lánin upp hvenær sem er án uppgreiðslugjalds. 

Kostnaður Lántökugjald er 0,5%. Stimpilgjald er 1,5% af lánsfjárhæð. Kostnaður fyrir að útbúa
skuldabréf er kr. 2.500. Lántakandi greiðir þinglýsingargjald. 

Fylgiskjöl Með umsókninni þurfa að fylgja eftirfarandi upplýsingar um húsnæðið.

Nýtt veðbókarvottorð.
Afrit af síðustu greiðslukvittunum af þeim lánum sem hvíla á undan
Afrit af tryggingabréfum sem hvíla á eigninni. 
Afrit af þinglýstum kaupsamningi hafi eignin skipt um eigendur á síðustu þremur
árum. 
Fasteignamat eða verðmat frá löggiltum fasteignasala (í samráði við starfsmenn
sjóðsins). Lántakandi greiðir kostnað við sölumatið. 
Upplýsingar um brunabótamat. 
Afrit af skilmálum fyrir viðbótarbrunatryggingu. Í  skilmálum tryggingarinnar þarf
að koma fram að ekki sé heimilt að breyta tryggingunni nema með samþykki
Almenna lífeyrissjóðsins.
Húseignir í smíðum þurfa að vera komnar með fokheldisvottorð ásamt smíðatrygg-
ingu og kvittun fyrir greiðslu gatnagerðargjalda.
Ef sótt er um lán með veði í sumarhúsi skulu fylgja sömu upplýsingar og farið er
fram á fyrir ofan en til viðbótar er farið fram á eftirfarandi gögn: 
Verðmat frá fasteignasala sem sjóðurinn viðurkennir þarf alltaf að fylgja umsókn-
um auk staðfestingar fasteignasalans um að hann hafi farið á staðinn og skoðað
aðstæður.
Afrit af lóðarleigusamningi. 
Staðfesting á að sumarhús sé tryggt gegn tjóni, öðru en brunatjóni. 

Almenni lífeyrissjóðurinn áskilur sér rétt að óska eftir öðru verðmati frá löggiltum
fasteignasala sem sjóðurinn tilnefnir. Lántakandi greiðir kostnað við sölumatið. 

Lántakanda ber að leggja fram yfirlit yfir skuldastöðu í lánastofnunum auk afrits af skattframtali, óski
sjóðurinn eftir því. Komi í ljós að skuldastaða sé með þeim hætti að vafi leiki á greiðsluhæfi lántakanda
getur sjóðurinn lækkað umbeðna lánsfjárhæð eða hafnað lánveitingu.

Umsókn ásamt fylgiskjölum á að skila á skrifstofu Glitnis Eignastýringu að Kirkjusandi, Reykjavík. Gera
má ráð fyrir að afgreiðsla lánsumsókna taki um viku, þó svo að leitast verði við að afgreiða umsóknir
innan þriggja daga.

Þrátt fyrir ofangreindar lánareglur áskilur Almenni lífeyrissjóðurinn sér rétt til að hafna lánsbeiðnum. 

Samþykkt af stjórn 22. mars 2006.

